
На тым тыдні...
S 12 лістапада ў канферэнц-зале 

Л ідскага замка прайшла чарговая 
сустрэча ў літаратурна-музычны м 
салоне «Над Л ідзейкай», янамела на- 
зву «П аланэз над Ш чарай ». Былі за- 
прошаныя слонімскія літаратары на 
прэзентацыю альманаха «П аланэз». 
Гучалі вершы Сяргея Чыгрына, Міко- 
лы  Канановіча, Святланы Адамовіч у 
выкананні аўтараў, музычнае азда- 
бленне праграмы забяспечыла Надзея 
Салейка. Госці адказалі на пытанні 
слухачоў, а таксама пакінулі дарчыя 
запісы-аўтографы ў  кнізе водгукаў.

S 14 л істапада  Д зярж аўны  м у­
зей гісторыі беларускай літаратуры 
сумесна з Музеем старажытнабела- 
рускай культуры  Цэнтра даследа- 
ванняў беларускай культуры, мовы і 
літаратуры Нацыянальнай акадэміі 
навук Беларусі адкры лі выстаўку 
«Ёсць чары ў забы ты м, старадаў- 
ным...». Наведнікі маюць унікальную 
магчымасць пабачыць ж аночыя і 
дзявочыя нацыянальныя строі Коб- 
рынскага, Бярэзінскага, Л яхав іц - 
кага, Калінкавіцкага, Маларыцкага 
раёнаў з фондаў М узея старажыт- 
набеларускай культуры . Дапоўн ілі 
часовую экспазіцыю маляваныя ды- 
ваны і калекцыя ручнікоў, без якіх 
немагчыма ўявіць традыцыйны бела- 
рускі побыт. Цікавасць гэтых прадме- 
таў абумоўленая не толькі дэкорам, 
але і цеснымі сувязям і з абрадамі 
нашых продкаў. Акрамя гэтага прад-

стаўленыя прадметы паўсядзённага 
жыцдя: прылады ткацтва, вырабы з 
саломы, гліны , лазы, бяросты, дрэва 
з фондаў Дзяржаўнага музея гісторыі 
беларускай літаратуры і Музея ста- 
ражытнабеларускай культуры.

Пад час урачы стага  адкры цця 
была прэзентацыя-дэфіле народных 
касдю маў з навукова-вы творчага 
рэспубліканскага ўнітарнага прад- 
пры ем ства б е ла р уск іх  народны х 
рамёстваў «Скарбніца».

^  14 лістапада ў  Нацыянальным 
цэнтры сучасных мастацтваў Рэспуб- 
л ік і Беларусь адбылося адкрыццё 
двух персанальных фатаграфічных 
праектаў аднаго аўтара -  А ле н к і 
Д анбровай -  «Г р уш ев к а . М еж ду 
прошлым и будущим — дневник вос­
поминаний» і «С им улякр бы тия ». 
А ўтар  — фатограф, член  творчы х 
саюзаў дызайнераў і фатографаў Бе­
ларусь У  першым яна зафіксавала 
змены старога сквера, створанага 
яшчэ да вайны, знікненне кінатэатра 
«А ван гард », старого бліндажа, які 
апісвае Галіна Васілеўская ў аповесці 
«Бывай, Груш аўка!» (1978). Д ругі 
праект праводзіць паралелі м іж  уз- 
вядзеннем дома і жыццём чалавека.

П рацы  м ож на пабачы ць па 8 
снежня.

S  14 л іста п а д а  ў А р т-гасц ёўн і 
«Высокае м-Ьста» прайшло адкрыц­
цё выстаўкі скульптуры , графікі і

жывапісу «Источник» Данііла М іле і 
А ляксея Урублеўскага. Прадстаўле- 
ныя 20 скульптурных твораў з серыяў 
«Караван», «П тицы » Данііла М іле і 
«Эфир», «М иф ы» А . Урублеўскага, а 
таксама больш за 20 графічных і жы- 
вапісных працаў аўтараў. Выстаўка -  
гэта расповед мастакоў аб таямніцы 
і неспасціжнасці творчага імпульсу 
сродкамі вы яўленчага мастацтва. 
Далучыцца да спробы спасціжэння 
можна да 5 снежня.

S 18 лістапада ў мастацкай галерэ і; 
«Універсітэт культуры» (Палац Рэс- 
публік і) адбылося адкрыццё міжна- 
роднай выстаўкі мастацкага тэкстылю 
мастакоў Украіны (Роўна) і Беларусі 
(В іцебск) у межах праекта «К ола - 
зварот/Колообіг» (Віцебск -  Роўна). У  
праекце бяруць удзел мастакі творчых 
аб’яднанняў «Беларускі саюз маста- 
коў» (Віцебская абласная арганіза- 
цыя) і «Нацыянальны саюз мастакоў 
Украіны» (Т А  «К О ЛО А РТ », г. Роўна). 
Пад час выставы адбываюцца круглыя 
сталы па пытаннях развіцця сучасна- 
га тэкстылю.

Дзве школы, што развіваліся неза- 
лежна адна ад адной, дзіўным чынам 
перакрыж оўваю цца паміж  сабой, 
што яскрава сведчыць аб агульных 
каранях, аб сучасным кампазіцый- 
ным падыходзе, аб далікатным заха- 
ванні традыцыяў пачатку м інулага 
стагоддзя ва ўкраінскай і беларускай 
школах тэкстылю. Тэкстыль — самы 
мабільны від мастацтва. I  ў той жа 
час ён больш  чым інш ыя захоўвае 
рысы нацыянальнага мастацтва, яго 
глыбінныя сімвалы. Сумесны праект 
адлюстроўвае ўзровень развіцця су- 
часнага мастацкага тэкстылю, харак- 
тар пошукаў і эксперыментаў, ролю

трады цы яў у творчасці мастакоў 
дзвюх краінаў, дэманструе блізкасць 
нашых народаў і агульную  накіра- 
ванасць на творчае супрацоўніцтва. 
Менавіта таму мастацкі праект носіць 
назву «Колазварот/Колообіг». Падоб- 
ныя праекты яскрава сведчаць, што 
ў мастацтве няма межаў, яно аб’яд- 
ноўвае творцаў розных дзяржаваў, 
скіраваных на пошукі і эксперымен- 
ты. У  творах удзельнікаў (манумен- 
тальны х тэксты льны х пано, габе- 
ленах, інсталяцы ях, тэкстыльных 
аб’ ектах, м інітэкстылі і інш .) можна 
адзначыць як наватарскі характар 
творчага мыслення, так і арыгіналь- 
насць кампазіцы йна-пласты чны х 
пошукаў.

Усе аўтары з ’яўляюцца вядомымі 
творцамі ў сваіх краінах, у замежжы, 
маюць вялікі досвед удзелу ў нацыя- 
нальных і міжнародных мастацкіх 
выстаўках і праектах -  Таццяна Лу- 
кашэвіч, Івана Токар, Аляўц іна Кля- 
поўская, Аксана Галайчук, Вольга 
Пабярэжна, Павел Бенедзюк (Украі- 
на), Святлана Баранкоўская, Натал- 
ля  Л ісоўская, Таццяна Макляцова, 
Таццяна Козік, Віялета Някрасава, 
Генадзь Ф алей , Н аталля Канькова 
(Беларусь).

Выстаўкапрацягнеццада 1 снежня.

ГА «Беларускі фонд культуры» і 
рэдакцыя, рэдкалегія «Краязнаўчай 
газеты» выказваюць спачуванне 
галоўнаму рэдактару «Краязнаўчай 
газеты» Уладзіміру Аляксандравічу 
Гілепу з прычыны смерці роднага 
брата Аляксандра.

